
Shataratna Sangraha

ಶತರತ್ನಸಂಗ್ರಹ

(..ಉಮಾಪತಿ ಶಿವಾಚಾರ್ಯ..)
ಶಿವಂ ಪ್ರಣಮ್ಯ ಪರಮಂ ನಿಧನೇಶಮತಃ ಪರಂ .

ಜ್ಞಾನದೀಕ್ಷೇ ಪ್ರವಕ್ಷ್ಯಾಮಿ ತೇ ಶೃಣುಧ್ವಂ ಸಮಾಹಿತಾಃ .. 1..
–ಸ್ವಾಯಂಭುವಾಗಮಃ ..ವಿದ್ಯಾಪಾದಃ . 1-ಪಶುವಿಚಾರಃ . 1..
ಅಥಾತ್ಮಮಲಮಾಯಾಖ್ಯಕರ್ಮಬಂಧವಿಮುಕ್ತಯೇ . (ಅಥಾಽಽತ್ಮ)
ವ್ಯಕ್ತಯೇ ಚ ಶಿವತ್ವಸ್ಯ ಶಿವಾಜ್ಜ್ಞಾನಂ ಪ್ರವರ್ತತೇ .. 2..

–ಸ್ವಾಯಂಭುವಾಗಮಃ ..ವಿದ್ಯಾಪಾದಃ . 1-ಪಶುವಿಚಾರಃ . 2..
ಜ್ಞಾನಂ ದ್ವಿವಿಧಾಮಾಖ್ಯಾತಂ ಪರಂ ಚೈವಾಪರಂ ಸ್ಮೃತಂ .

ಪರಂ ಚೈವಾಬೋಧಾಖ್ಯಮಪರಂ ಶಾಸ್ತ್ರಮುತ್ತಮಂ .. 3..

–ದೇವ್ಯಾಮತಂ .. ??..

ಸೃಷ್ಟಿಕಾಲೇ ಮಹೇಶಾನಃ ಪುರುಷಾರ್ಥಪ್ರಸಿದ್ಧಯೇ .

ವಿಧತ್ತೇ ವಿಮಲಂ ಜ್ಞಾನಂ ಪಂಚಸ್ರೋತೋಽಭಿಲಕ್ಷಿತಂ .. 4..

–ಮೃಗೇಂದ್ರಾಗಮಃ ..ವಿದ್ಯಾಪಾದಃ . 1-ಉಪೋದ್ಘಾತಪ್ರಕರಣಂ . 21..

ಜ್ಞಾನಮೇತಚ್ಛಿವಕ್ಷ್ಮೋತ್ಥಂ ಸಂಗೃಹಾಣಾತ್ಮಭೇಷಜಂ .

ಪರಿಣಮಸುಖಂ ಸ್ವಾದು ವಿಶೇಷಗುಣದರ್ಶಕಂ .. 5..

–ಪರಾಖ್ಯತಂತ್ರಂ .. 1-ಪಶುಪದಾರ್ಥವಿಚಾರಃ . 3..
ಧರ್ಮೇಣ ಸಾಧ್ಯತೇ ಧರ್ಮೀ ಕ್ವಚಿತ್ಕಾರ್ಯೇಣ ಕಾರಣಂ .

ಕಾರಣೇನ ಕ್ವಚಿತ್ಕಾರ್ಯಂ ಕ್ವಚಿದಾಮ್ನಾಯದರ್ಶನಾತ್ .. 6..

–ಮತಂಗಪಾರಮೇಶ್ವರಾಗಮಃ ..ವಿದ್ಯಾಪಾದಃ . 3-ಲಯಭೋಗಾಖ್ಯತತ್ತ್ವದ್ವಯವಿಚಾರಪ್ರಕರಣಂ
. 9..

ಅಚೇತನಸ್ಯ ಮಾಯಾದೇಃ ಪ್ರವರ್ತಕತಯಾ ಪತಿಃ . (ಪ್ರವರ್ತ್ತಕತಯಾ)
ಸಿದ್ಧಃ ಸರ್ವಾರ್ಥವಿತ್ಕರ್ತಾ ವ್ಯಾಪಕಃ ಸತತೋದಿತಃ .. 7..
–ವಿಶ್ವಸಾರೋತ್ತರಂ .. ??..

ದೃಕ್ಕ್ರಿಯಾತ್ಮಕಮೈಶ್ವರ್ಯಂಯಸ್ಯ ತದ್ದಾತ್ರಪೂರ್ವಕಂ .

(ತದ್ಧಾತ್ರಪೂರ್ವಕಂ , ತದ್ದಾತೃಪೂರ್ವಕಂ , ತದ್ಧಾತೃಪೂರ್ವಕಂ)
ಈಶ್ವರಃ ಸೋಽತ್ರ ಮಂತವ್ಯಃ ಶಕ್ತಿದ್ವಯಯುತಃ ಪ್ರಭುಃ .. 8..

ಶತರತ್ನಸಂಗ್ರಹ

–ಪರಾಖ್ಯತಂತ್ರಂ .. 2-ಪತಿದಾರ್ಥವಿಚಾರಃ . 78..
ಅಥ ಪತ್ಯುರ್ಧಿಷ್ಠಾನಂ ಸ್ವಶಕ್ತಿಕಿರಣಾತ್ಮಕಂ .

ತಸ್ಯಾಂ ದಿವಿ ಸುದೀಪ್ತಾತ್ಮಾ ನಿಷ್ಕಂಪೋಽಚಲಮೂರ್ತಿಮಾನ್ .. 9..

–ಮತಂಗಪಾರಮೇಶ್ವರಾಗಮಃ ..ವಿದ್ಯಾಪಾದಃ . 3-ಲಯಭೋಗಾಖ್ಯತತ್ತ್ವದ್ವಯವಿಚಾರಪ್ರಕರಣಂ
. 1..

ಕಾಷ್ಠಾ ಸೈವ ಪರಾ ಸೂಕ್ಷ್ಮಾ ಸರ್ವದಿಕ್ಕಾಽಮೃತಾತ್ಮಿಕಾ .

ಪ್ರಧ್ವಸ್ತಾವರಣಾ ಶಾಂತಾ ವಸ್ತುಮಾತ್ರಾಽತಿಲಾಲಸಾ .. 10..

ಆದ್ಯೋಂತೋಪರತಾ ಸಾಧ್ವೀ ಮೂರ್ತಿತ್ವೇನೋಪಚರ್ಯತೇ . (ಸಾಧ್ವಮೂರ್ತಿ)
–ಮತಂಗಪಾರಮೇಶ್ವರಾಗಮಃ ..ವಿದ್ಯಾಪಾದಃ . 3-ಲಯಭೋಗಾಖ್ಯತತ್ತ್ವದ್ವಯವಿಚಾರಪ್ರಕರಣಂ
. 2-3ಅ..

ವಪುಷೋಽವಿದ್ಯಮಾನತ್ವಾದ್ಯದ್ಯತ್ಕೃತ್ಯಂ ಕರೋತಿ ಸಃ .
ತತ್ರ ತತ್ರಾಸ್ಯ ತತ್ಕರ್ತೃವಪುಷಾಽನುಕೃತಂ ವಪುಃ .. 11..
–ಮೃಗೇಂದ್ರಾಗಮಃ .. ಕ್ರಿಯಾಪಾದಃ . 3-ಅರ್ಚಾಪ್ರಕರಣಂ . 41..

ಕರಣಂ ಚ ನ ಶಕ್ತ್ಯನ್ಯಚ್ಛಕ್ತಿರ್ನಾಚೇತನಾ ಚಿತಃ .
ವಿಷಯಾನಿಯಮಾದೇಕಂ ಬೋಧೇ ಕೃತ್ಯೇ ಚ ತತ್ತಥಾ .. 12..

–ಮೃಗೇಂದ್ರಾಗಮಃ ..ವಿದ್ಯಾಪಾದಃ . 3-ಪತಿಲಕ್ಷಣಪ್ರಕರಣಂ . 4..

ಯಥಾ ಕಾಲೋ ಹ್ಯಮೂರ್ತ್ತೋಽಪಿ ದೃಶ್ಯತೇ ಫಲಸಾಧಕಃ .
ಏವಂ ಶಿವೋ ಹ್ಯಮೂರ್ತ್ತೋಽಪಿ ಕುರುತೇ ಕಾರ್ಯಮಿಚ್ಛಯಾ .. 13..

– ಕಿರಣಾಗಮಃ ..ವಿದ್ಯಾಪಾದಃ . 3-ಕರ್ಮಪಟಲಃ . 10..
ಶಕ್ತೋದ್ಯುಕ್ತಪ್ರವೃತ್ತಶ್ಚ ಕರ್ತಾ ತ್ರಿವಿಧ ಇಷ್ಯತೇ . (ಶಕ್ತೋದ್ಯುಕ್ತಃ ಪ್ರವೃತ್ತಶ್ಚ)
ಶಕ್ತೇಃ ಪ್ರವೃತ್ತಿಭೇದೇನ ಭೇದಸ್ತಸ್ಯೋಪಚಾರತಃ .. 14..
–ಮೃಗೇಂದ್ರಾಗಮಃ !!
ನಿಮಿತ್ತಮೀಶ್ವರಾಖ್ಯಂ ತದ್ಯದ್ದೃಷ್ಟಂ ಸಹಕಾರಣಂ . (ಯದ್ದೃಷ್ಟಂ)
ಉಪಾದಾನಂ ಚಯತ್ಸೂಕ್ಷ್ಮಂ ಸರ್ವಕಾರ್ಯೇಷು ಸಂಹಿತಂ .. 15..

–ಪರಾಖ್ಯತಂತ್ರಂ .. 2-ಪತಿದಾರ್ಥವಿಚಾರಃ . 29..
ಮೂರ್ತ್ತಾಃ ಸಾವಯವಾಯೇಽರ್ಥಾ ನಾನಾರೂಪಪರಿಚ್ಛದಾಃ .
ಸ್ಥೂಲಾವಯವಶಿಷ್ಟತ್ವಾದ್ಬುದ್ಧಿಮದ್ಧೇತುಪೂರ್ವಕಾಃ ..
ಅತೋಽಸ್ತಿ ಬುದ್ಧಿಮಾನ್ಕಶ್ಚಿದೀಶ್ವರಃ ಸಮವಸ್ಥಿತಃ .. 16..
–ಪರಾಖ್ಯತಂತ್ರಂ .. 2-ಪತಿದಾರ್ಥವಿಚಾರಃ . 2-3ಅ..

ಜಗಜ್ಜನ್ಮಸ್ಥಿತಿಧ್ವಂಸತಿರೋಭಾವವಿಮುಕ್ತಯಃ .
ಕೃತ್ಯಂ ಸಕಾರಕಫಲಂ ಜ್ಞೇಯಮಸ್ಯೈತದೇವ ಹಿ .. 17..

–ಮೃಗೇಂದ್ರಾಗಮಃ ..ವಿದ್ಯಾಪಾದಃ . 2-ಪರಮೋಕ್ಷನಿರಾಸಪ್ರಕರಣಂ . 3..

ಸ್ವಾಪೇಽಪ್ಯಾಸ್ತೇ ಬೋಧಯನ್ಬೋಧಯೋಗ್ಯಾನ್ರೋಧ್ಯಾನ್ರುಂಧನ್ಪಾಚಯನ್ಕರ್ಮಿಕರ್ಮ
.

ಮಾಯಾಶಕ್ತೀರ್ವ್ಯಕ್ತಿಯೋಗ್ಯಾಃ ಪ್ರಕುರ್ವನ್ಪಶ್ಯನ್ಸರ್ವಂ ಯದ್ಯಥಾವಸ್ತುಜಾತಂ ..

18..

–ಮೃಗೇಂದ್ರಾಗಮಃ ..ವಿದ್ಯಾಪಾದಃ . 4-ಪತಿಸ್ವರೂಪನಿರೂಪಣಂ . 15..

ದೇಹಾನ್ಯೋಽನಶ್ವರೋ ವ್ಯಾಪೀವಿಭಿನ್ನಃ ಸಮಲೋಽಜಡಃ .
ಸ್ವಕರ್ಮಫಲಭುಕ್ಕರ್ತಾ ಕಿಂಚಿಜ್ಜ್ಞಃ ಸೇಶ್ವರಃ ಪಶುಃ .. 18/19..
–ಪರಾಖ್ಯತಂತ್ರಂ .. 1-ಪಶುಪದಾರ್ಥವಿಚಾರಃ . 15..
ಅಥಾಽನಾದಿಮಲಃ ಪುಂಸಾಂ ಪಶುತ್ವಂ ಪರಿಕೀರ್ತ್ತಿತಂ .

ತುಷಕಂಬುಕವದ್ಜ್ಞೇಯಂಮಾಯಾವಾಪಾಂಕುರಸ್ಯ ತತ್ .. 19/20.. (ತುಷಕಂಬುಕವಜ್ಜ್ಞೇಯಂ)
–ಸ್ವಾಯಂಭುವಾಗಮಃ ..ವಿದ್ಯಾಪಾದಃ . 2-ಪಾಶವಿಚಾರಃ . 1..
ತದೇಕಂ ಸರ್ವಭೂತಾನಾಮನಾದಿ ನಿಬಿಡಂ ಮಹತ್ .

ಪ್ರತ್ಯಾತ್ಮಸ್ಥಸ್ವಕಾಲಾಂತಾಪಾಯಿಶಕ್ತಿಸಮೂಹವತ್ .. 20/21..

–ಮೃಗೇಂದ್ರಾಗಮಃ ..ವಿದ್ಯಾಪಾದಃ . 7-ಪಾಶಲಕ್ಷಣಪ್ರಕರಣಂ . 8..

ತಾಸಾಂ ಮಾಹೇಶ್ವರೀ ಶಕ್ತಿಃ ಸರ್ವಾನುಗ್ರಾಹಿಕಾ ಶಿವಾ .

ಧರ್ಮಾನುವರ್ತನಾದೇವಪಾಶಇತ್ಯುಪಚರ್ಯತೇ .. 21/22.. (ಧರ್ಮಾನುವರ್ತ್ತನಾದೇವ)

–ಮೃಗೇಂದ್ರಾಗಮಃ ..ವಿದ್ಯಾಪಾದಃ . 7-ಪಾಶಲಕ್ಷಣಪ್ರಕರಣಂ . 11..

ಪರಿಣಾಮಯತ್ಯೇತಾಶ್ಚ ರೋಧಾಂತಂ ಕಾರ್ಕಚಿತ್ತ್ವಿಷಾ .

ಯದೋನ್ಮೀಲನಮಾಧತ್ತೇ ತದಾನುಗ್ರಾಹಿಕೋಚ್ಯತೇ .. 22/23..

–ಮೃಗೇಂದ್ರಾಗಮಃ ..ವಿದ್ಯಾಪಾದಃ . 7-ಪಾಶಲಕ್ಷಣಪ್ರಕರಣಂ . 11..

ವಾಗೀಶ್ವರೀ ಚ ಶುದ್ಧಾಧ್ವಮೂಲೋಪಾದಾನಕಾರಣಂ .

ನೋಪಾದಾನಂ ವಿನಾ ಕಾರ್ಯಂ ಕದಾಚಿದುಪಲಭ್ಯತೇ .. 23/24..

–ವಿಶ್ವಸಾರೋತ್ತರಂ .. ??..

ಯಾಽಥ ಕುಂಡಲಿನೀ ಶಕ್ತಿರ್ಮಾಯಾಕರ್ಮಾನುಸಾರಿಣೀ . (ಯಥಾ)
ನಾದಬಿಂದ್ವಾದಿಕಂ ಕಾರ್ಯಂ ತಸ್ಯಾ ಇತಿ ಜಗತ್ಸ್ಥಿತಿಃ .. 24/25..
–ವಿಶ್ವಸಾರೋತ್ತರಂ .. ??..

ತಸ್ಯಾಶ್ಚತಸ್ರೋ ವಾಗ್ರೂಪಾ ವೃತ್ತಯೋ ವೈಖರ್ಯಾದಯಃ .
ವೈಖರೀ ಮಧ್ಯಮಾ ಚಾನ್ಯಾ ಪಶ್ಯಂತೀ ಸೂಕ್ಷ್ಮಸಂಜ್ಞಿತಾ .. 25/26..

–ವಿಶ್ವಸಾರೋತ್ತರಂ .. ??..

ಮಾಯಾತತ್ತ್ವಂ ಜಗದ್ಬೀಜಮವಿನಾಶ್ಯಶಿವಾತ್ಮಕಂ .

ವಿಭ್ವೇಕಮಕಲಂ ಸೂಕ್ಷ್ಮಮನಾದ್ಯವ್ಯಯಮೀಶ್ವರಂ .. 26/27..

–ಸ್ವಾಯಂಭುವಾಗಮಃ ..ವಿದ್ಯಾಪಾದಃ . 2-ಪಾಶವಿಚಾರಃ . 8..

ತದೇಕಮಶಿವಂ ಬೀಜಂ ಜಗತಶ್ಚಿತ್ರಶಕ್ತಿಮತ್ .

ಸಹಕಾರ್ಯಧಿಕಾರಾಂತಸಂರೋಧಿ ವ್ಯಾಪ್ಯನಶ್ವರಂ .. 27/28 ..

–ಮೃಗೇಂದ್ರಾಗಮಃ ..ವಿದ್ಯಾಪಾದಃ . 9-ಮಾಯಾಲಕ್ಷಣಪ್ರಕರಣಂ . 2..

ಶುದ್ಧೇಽಧ್ವನಿ ಶಿವಃ ಕರ್ತಾ ಪ್ರೋಕ್ತೋಽನಂತೋಽಸಿತೇ ಪ್ರಭುಃ .. 28/29..
– ಕಿರಣಾಗಮಃ ..ವಿದ್ಯಾಪಾದಃ . 3-ಕರ್ಮಪಟಲಃ . 26ಬ..

ಗ್ರಂಥಿಜನ್ಯಕಲಾಕಾಲವಿದ್ಯಾರಾಗನೃಮಾತರಃ .
ಗುಣಧೀಗರ್ವಚಿತ್ತಾಕ್ಷಮಾತ್ರಾಭೂತಾನ್ಯನುಕ್ರಮಾತ್ .. 29/30..

–ಮೃಗೇಂದ್ರಾಗಮಃ ..ವಿದ್ಯಾಪಾದಃ . 10-ಕಲಾದಿಕಾರ್ಯಪ್ರಕರಣಂ . 1..

ಧರ್ಮಾಧರ್ಮಾತ್ಮಕಂ ಕರ್ಮ ತಚ್ಚ ತ್ರಿವಿಧಮರ್ಥತಃ .
ಜಾತ್ಯಾಯುರ್ಭೋಗದಂಯೇನ ನಾಮಿಶ್ರಂ ಪಚ್ಯತೇ ಕ್ವಚಿತ್ .. 30/31..

–ವಿಶ್ವಸಾರೋತ್ತರಂ .. ??..

ಕರ್ಮ ವ್ಯಾಪಾರಜನ್ಯತ್ವಾದದೃಷ್ಟಂ ಸೂಕ್ಷ್ಮಭಾವತಃ .
ಜನಕಂ ಧಾರಕಂ ಭೋಗ್ಯಮಧ್ಯಾತ್ಮಾದಿತ್ರಿಸಾಧನಂ .. 31/32..

–ಮೃಗೇಂದ್ರಾಗಮಃ ..ವಿದ್ಯಾಪಾದಃ . 8-ಕರ್ಮವಿಚಾರಪ್ರಕರಣಂ . 3ಬ-4ಅ..

ತತ್ಸತ್ಯಾನೃತಯೋನಿತ್ವಾದ್ಧರ್ಮಾಧರ್ಮಸ್ವರೂಪಕಂ .

ಸ್ವಾಪೇ ವಿಪಾಕಮಭ್ಯೇತಿ ತತ್ಸೃಷ್ಟಾವುಪಯುಜ್ಯತೇ .. 32/33..

ಮಾಯಾಯಾಂ ವರ್ತತೇ ಚಾಂತೇ ನಾಭುಕ್ತಂ ಕ್ಷಯಮೇತಿ ಚ .. 33/34..

–ಮೃಗೇಂದ್ರಾಗಮಃ ..ವಿದ್ಯಾಪಾದಃ . 8-ಕರ್ಮವಿಚಾರಪ್ರಕರಣಂ . 4ಬ-5..

ಅಥಾತ್ಮಾಽವಿಮಲೋ ಬದ್ಧಃ ಪುನರ್ಮುಕ್ತಶ್ಚ ದೀಕ್ಷಯಾ . (ಅಥಾತ್ಮಾವಿಮಲೋ)
ವಿಜ್ಞೇಯಃ ಸ ತ್ರಿಧಾವಸ್ಥಃ ಕೇವಲಃ ಸಕಲೋಽಮಲಃ .. 34/35..
–ಸ್ವಾಯಂಭುವಾಗಮಃ ..ವಿದ್ಯಾಪಾದಃ . 1-ಪಶುವಿಚಾರಃ . 5..
ಅಚೇತನೋ ವಿಭುರ್ನಿತ್ಯೋ ಗುಣಹೀನೋಽಕ್ರಿಯೋಽಪ್ರಭುಃ .
ವ್ಯಾಘಾತಭಾಗಶಕ್ತಶ್ಚ ಶೋಧ್ಯೋ ಬೋಧ್ಯೋಽಕಲಃ ಪಶುಃ .. 35/36..
–ಸ್ವಾಯಂಭುವಾಗಮಃ ..ವಿದ್ಯಾಪಾದಃ . 1-ಪಶುವಿಚಾರಃ . 6..
ಯದ್ಯಶುದ್ಧಿರ್ನ ಪುಂಸೋಽಸ್ತಿ ಸಕ್ತಿರ್ಭೋಗೇಷು ಕಿಂಕೃತಾ .

ಶುದ್ಧೇ ಪುಂಸಿ ನ ತದ್ಭೋಗೋ ಜಾಘಟೀತಿ ವಿಪಶ್ಚಿತಃ .. 36/37..
–ಸ್ವಾಯಂಭುವಾಗಮಃ ..ವಿದ್ಯಾಪಾದಃ . 2-ಪಾಶವಿಚಾರಃ . 4..
ಚೈತನ್ಯಂ ದೃಕ್ಕ್ರಿಯಾರೂಪಂ ತದಸ್ಯಾತ್ಮನಿ ಸರ್ವದಾ .

ಸರ್ವತಶ್ಚ ಯತೋ ಮುಕ್ತೌ ಶ್ರೂಯತೇ ಸರ್ವತೋಮುಖಂ .. 37/38..

–ಮೃಗೇಂದ್ರಾಗಮಃ ..ವಿದ್ಯಾಪಾದಃ . 2-ಪರಮೋಕ್ಷನಿರಾಸಪ್ರಕರಣಂ . 5..

ಸದಪ್ಯಭಾಸಮಾನತ್ವಾತ್ತನ್ನಿರುದ್ಧಂ ಪ್ರತೀಯತೇ .

ವಶ್ಯೋಽನಾವೃತವೀರ್ಯಸ್ಯ ಸೋಽತ ಏವಾಽವಿಮೋಕ್ಷಣಾತ್ .. 38/39.. (ಸ್ರೋತ)

–ಮೃಗೇಂದ್ರಾಗಮಃ ..ವಿದ್ಯಾಪಾದಃ . 2-ಪರಮೋಕ್ಷನಿರಾಸಪ್ರಕರಣಂ . 6..

ವಿನಾ ಸಂಭವತೀತ್ಯಾಹ ವಿದ್ಯಾದರ್ಶಿತಗೋಚರಃ .
ರಾಗೇಣ ರಂಜಿತಸ್ಯಾಽಪಿ ಬುದ್ಧ್ಯಾದಿಕರಣೈರ್ಯುತಃ .. 39/40..
–ಮೃಗೇಂದ್ರಾಗಮಃ **
(ಕಲೋದ್ವಲಿತ ಚೈತನ್ಯೋ ವಿದ್ಯಾದರ್ಶಿತಗೋಚರಃ .
ರಾಗೇಣ ರಂಜಿತಶ್ಚಾಪಿ ಬುದ್ಧ್ಯಾದಿಕರಣೈರ್ಯುತಃ ..
–ಸ್ವಾಯಂಭುವಾಗಮಃ ..ವಿದ್ಯಾಪಾದಃ . 1-ಪಶುವಿಚಾರಃ . 10..)
ಮಾಯಾದ್ಯವನಿಪರ್ಯಂತೇ ತತ್ವಭೂತಾತ್ಮವರ್ತ್ಮನಿ . (ಮಾಯಾದ್ಯವನಿಪರ್ಯಂತ)
ಭುಂಕ್ತೇ ತತ್ರ ಸ್ಥಿತಾನ್ ಭೋಗಾನ್ಭೋಗೈಕರಸಿಕಃ ಪುಮಾನ್ .. 40/41.. (ಸ್ಥಿತೋ)
–ಸ್ವಾಯಂಭುವಾಗಮಃ ..ವಿದ್ಯಾಪಾದಃ . 1-ಪಶುವಿಚಾರಃ . 11..
ಭೋಗೋಽಸ್ಯ ವೇದನಾ ಪುಂಸಃ ಸುಖದುಃಖಾದಿಲಕ್ಷಣಃ . (ಸುಖದುಃಖಾದಿಲಕ್ಷಣಾ)
ತಾಂ ಸಮರ್ಥಿತಚೈತನ್ಯಃ ಪುಮಾನಭ್ಯೇತಿ ಕರ್ಮತಃ .. 41/42..
–ಸ್ವಾಯಂಭುವಾಗಮಃ ..ವಿದ್ಯಾಪಾದಃ . 1-ಪಶುವಿಚಾರಃ . 12..
ಕರ್ಮತಶ್ಚ ಶರೀರಾಣಿ ವಿಷಯಾಃ ಕರಣಾನಿ ಚ .

ಭೋಗಸಂಸಿದ್ಧಯೇ ಭೋಕ್ತುರ್ಭವಂತಿ ನ ಭವಂತಿ ಚ .. 42/43..

–ಸ್ವಾಯಂಭುವಾಗಮಃ ..ವಿದ್ಯಾಪಾದಃ . 1-ಪಶುವಿಚಾರಃ . 13..
ಏವಂ ಮಾಯಾಂಜನಸ್ಥೋಽಣುರ್ನಿಜದೋಷತಿರಸ್ಕೃತಃ .
ಯಾತಿ ತನ್ಮಯತಾಂ ತೇಷು ಮಾಯಾಭೋಗೇಷು ರಂಜಿತಃ .. 43/44..
–ಸ್ವಾಯಂಭುವಾಗಮಃ ..ವಿದ್ಯಾಪಾದಃ . 1-ಪಶುವಿಚಾರಃ . 14..
ಸಂಸಾರೀ ವಿಷಯೀ ಭೋಕ್ತಾ ಕ್ಷೇತ್ರೀ ಕ್ಷೇತ್ರಜ್ಞ ಏವ ಚ .

ಶರೀರೀ ಚೇತಿ ಬಂಧಾತ್ಮಾ ಸಕಲಃ ಸೋಚ್ಯತೇ ಬುಧೈಃ .. 44/45.. (ಸಕಲಶ್ಚೋಚ್ಯತೇ)
–ಸ್ವಾಯಂಭುವಾಗಮಃ ..ವಿದ್ಯಾಪಾದಃ . 1-ಪಶುವಿಚಾರಃ . 15..
ತಮಃಶಕ್ತ್ಯಧಿಕಾರಸ್ಯ ನಿವೃತ್ತೇಸ್ತತ್ಪರಿಚ್ಯುತೌ .

ವ್ಯನಕ್ತಿ ದೃಕ್ಕ್ರಿಯಾನಂತ್ಯಂ ಜಗದ್ಬಂಧುರಣೋಃ ಶಿವಃ .. 45/46..
–ಮೃಗೇಂದ್ರಾಗಮಃ ..ವಿದ್ಯಾಪಾದಃ . 5-ಪಂಚಕೃತ್ಯಪ್ರಕರಣಂ . 1..

ಯೇಷಾಂ ಶರೀರಿಣಾಂ ಶಕ್ತಿಃ ಪತತ್ಯವಿನಿವೃತ್ತಯೇ . (ಪತತ್ಯಪಿನಿವೃತ್ತಯೇ)
ತೇಷಾಂ ತಲ್ಲಿಂಗಮೌತ್ಸುಕ್ಯಂ ಮುಕ್ತೌ ದ್ವೇಷೋ ಭವಸ್ಥಿತೌ .. 46/47..

ಭಕ್ತಿಶ್ಚ ಶಿವಭಕ್ತೇಷು ಶ್ರದ್ಧಾ ತಚ್ಛಾಸಕೇ ವಿಧೌ .. 47/48..

–ಮೃಗೇಂದ್ರಾಗಮಃ ..ವಿದ್ಯಾಪಾದಃ . 5-ಪಂಚಕೃತ್ಯಪ್ರಕರಣಂ . 4-5ಅ..

ತನ್ನಿಪಾತಾಚ್ಚ ತಸ್ಯೇತ್ಥಮಜ್ಞಸ್ಯಾಪ್ಯಭಿಲಾಷಿಣಃ .
ಬುದ್ಧಿರುತ್ಪದ್ಯತೇಽಕಸ್ಮಾದ್ವಿವೇಕೇನಾತ್ಮವರ್ತ್ತಿನಾ .. 48/49..

–ಮತಂಗಪಾರಮೇಶ್ವರಾಗಮಃ ..ವಿದ್ಯಾಪಾದಃ . 4-ಅಧಿಕಾತರತತ್ತ್ವಪ್ರಕರಣಂ . 45..

ವಿವೇಕಿನೋ ವಿರಕ್ತಸ್ಯ ಜಿಜ್ಞಾಸಾ ಚೋಪಜಾಯತೇ .

ಜಿಜ್ಞಾಸೋಪೇತಚೈತನ್ಯಂ ಪಶುಂ ಸಂಸಾರಸಾಗರಾತ್ .. 49/50..

ಜಿಘೃಕ್ಷಯಾಯುನಕ್ತ್ಯೇನಂ ಯುಕ್ತಂ ಪ್ರೇರಯತಿ ಪ್ರಭುಃ .. 50/51..
–ಮತಂಗಪಾರಮೇಶ್ವರಾಗಮಃ ..ವಿದ್ಯಾಪಾದಃ . 4-ಅಧಿಕಾತರತತ್ತ್ವಪ್ರಕರಣಂ . 46-

47ಅ..

ಪ್ರೇರಣೇ ಪ್ರೇರಕಃ ಶ್ರೀಮಾಂದ್ವಯೋರಪಿ ಸ ಮಂತ್ರರಾಟ್ .

ಅನುಗ್ರಾಹ್ಯಸ್ಯ ವಿನಯೇ ತಥಾಽನುಗ್ರಾಹಕಸ್ಯ ಚ .. 51/52.. (ತಥಾನುಗ್ರಾಹಕಸ್ಯ)
ಕಾರುಣ್ಯೇ ತ್ವನಯೋರ್ಯಸ್ಮಾತ್ತಯೋರ್ಯೋಗಃ ಸುದುರ್ಲಭಃ .. 52/54..
– ಮತಂಗಪಾರಮೇಶ್ವರಾಗಮಃ .. ವಿದ್ಯಾಪಾದಃ . 4-ಅಧಿಕಾತರತತ್ತ್ವಪ್ರಕರಣಂ .

47ಬ-48..

ಸ ದೇಶಿಕಮನುಪ್ರಾಪ್ಯ ದೀಕ್ಷಾವಿಚ್ಛಿನ್ನಬಂಧನಃ .
ಪ್ರಯಾತಿ ಶಿವಸಾಯುಜ್ಯಂ ನಿರ್ಮಲೋ ನಿರುಪಪ್ಲವಃ .. 53/54.. (ನಿರನುಪ್ಲವಃ)
–ಸ್ವಾಯಂಭುವಾಗಮಃ ..ವಿದ್ಯಾಪಾದಃ . 1-ಪಶುವಿಚಾರಃ . 18..
ತತ್ತ್ವೈರೇಭಿರ್ನಿಬದ್ಧಾತ್ಮಾ ಸರ್ವಧರ್ಮೈಶ್ಚ ಸಂಯುತಃ .
ನಾಽನೇನ ಶಕ್ಯತೇಮೋಕ್ತುಂ ವರ್ಜ್ಯ ದೀಕ್ಷಾಂ ಶಿವಾತ್ಮಿಕಾಂ .. 54/55..

–ಸರ್ವಜ್ಞಾನೋತ್ತರಾಗಮಃ .. ಕ್ರಿಯಾಪಾದಃ . 9-ಅಧ್ವಪ್ರಕರಣಂ . 202..

ಕತೃಶಕ್ತಿರಣೋರ್ನಿತ್ಯಾ ವಿಭ್ವೀ ಚೇಶ್ವರಶಕ್ತಿವತ್ . (ಕರ್ತ್ತೃಶಕ್ತಿರಣೋರ್ನಿತ್ಯಾ)
ತಮಶ್ಛನ್ನತಯಾಽರ್ಥೇಷು ನಾಭಾತಿನಿರನುಗ್ರಹಾ .. 55/56.. (ತಮಶ್ಛನ್ನತಯಾರ್ಥೇಷು)
–ಮೃಗೇಂದ್ರಾಗಮಃ ..ವಿದ್ಯಾಪಾದಃ . 10-ಕಲಾದಿಕಾರ್ಯಪ್ರಕರಣಂ . 3..

ವಿಭುಃ ಸಂಜ್ಞಾನರೂಪೋಽಪಿ ಪ್ರದೇಶೇ ವೇತ್ತಿ ಯೇನ ತತ್ .

ಕಿಂಚಿಜ್ಜ್ಞಸ್ತೇನ ಸಃ ಪ್ರೋಕ್ತೋ ವ್ಯವಧಾನಾನಿದರ್ಶನಾತ್ .. 56/57..

–ಪರಾಖ್ಯತಂತ್ರಂ .. 1-ಪಶುಪದಾರ್ಥವಿಚಾರಃ . 91ಬ-92ಅ..

ಸ್ವಲ್ಪೇಽಪಿ ವ್ಯಂಜಕೇ ಸ್ವಲ್ಪಂ ಮಹನ್ಮಹತಿ ತತ್ಸ್ಥಿತಂ .

ಯಾದೃಕ್ತಾದೃಗ್ಭವೇತ್ತಸ್ಯ ಪ್ರದೀಪಸ್ತಿಮಿರೇ ಯಥಾ .. 57/58..

–ಪರಾಖ್ಯತಂತ್ರಂ .. 1-ಪಶುಪದಾರ್ಥವಿಚಾರಃ . 90ಬ-91ಅ..

ಸ ಚೇತನಃ ಸ್ಮೃತೋ ಜೀವೋ ಯದಾ ಶಕ್ತ್ಯಾ ತು ಯುಜ್ಯತೇ .

ಅನ್ಯಥಾ ನಿಷ್ಕಲೋ ಹ್ಯಾತ್ಮಾ ವಿಷಸುಪ್ತ್ಯೇವ ಲಕ್ಷ್ಯತೇ .. 58/59..

–ನಿಶ್ವಾಸಕಾರಿಕಾಗಮಃ *
(ಏತೈರ್ವಿಹೀನಂಯದಾತ್ಮಾನಂ ವಿಷಸುಪ್ತೇ ಚ ಲಕ್ಷ್ಯತೇ .

ತಥಾ ಹಿ ಲಕ್ಷ್ಯತೇ ದೇವಿ ಏತೈರ್ಹೀನಸ್ತು ಚೇತನಃ ..
–ನಿಶ್ವಾಸಕಾರಿಕಾಗಮಃ ..ಜ್ಞಾನಕಾಂಡಃ . 12 . 93..)

ಗುರುರ್ಯಥಾಽಗ್ರತಃ ಶಿಷ್ಯಾನ್ಸುಪ್ತಾಂದಂಡೇನಬೋಧಯೇತ್ . (ಗುರುರ್ಯಥಾಗ್ರತಃ)

ಶಿವೋಽಪಿಮೋಹನಿದ್ರಾಯಾಂ ಸುಪ್ತಾಂಚ್ಛಕ್ತ್ಯಾ ಪ್ರಬೋಧಯೇತ್ .. 59/60..

– ಕಿರಣಾಗಮಃ ..ವಿದ್ಯಾಪಾದಃ . 5-ಶಕ್ತಿಪಟಲಃ . 6ಬ-7ಅ..

ಯಥಾ ಭೇಷಜಸಾಮರ್ಥ್ಯಾದಶಕ್ತಾಂನಾಂ ಬಲಂ ಪರಂ .

ತೇನ ತಚ್ಛಕ್ತಿಯೋಗೇನ ಸಾಮರ್ಥ್ಯಮಮಿತಂ ಭವೇತ್ .. 60/61..

– ಕಿರಣಾಗಮಃ *
(ಯಥಾ ಭೇಷಜಸಾಮರ್ಥ್ಯಾದಶಕ್ತಾನಾಂ ಬಲಂ ಪರಂ ..

ಯಾತಿ ತಚ್ಛಕ್ತಿಸಾಮರ್ಥ್ಯಾದನಂತಸ್ಯ ಪರೇ ಬಲಂ .

ತೇನ ಸಾಮರ್ಥ್ಯಯೋಗೇನಯೋನಿಂ ಪ್ರೇರಯತೇ ಕ್ಷಣಾತ್ ..

– ಕಿರಣಾಗಮಃ ..ವಿದ್ಯಾಪಾದಃ . 4-ಪತಿಪಟಲಃ . 13ಬ-14..)

ಶಿವತ್ವಾದ್ಯುಜ್ಯತೇಮೋಕ್ಷೇ ಪಶುತ್ವಾದ್ಯುಜ್ಯತೇ ತನೌ .

ಭೋಗೇಷ್ವಪಿ ಚ ಸಾಮರ್ಥ್ಯಾತ್ಕರ್ಮಣೋ ಮುನಿಸತ್ತಮ .. 61/62..

ಈಶ್ವರಾಧಿಷ್ಠಿತಾತ್ಮಾಽಸಾವಸ್ವತಂತ್ರೋ ಯತಸ್ತು ಸಃ .. 62/63..
–ಪರಾಖ್ಯತಂತ್ರಂ !!

ನಿತ್ಯವ್ಯಾಪಕಚಿಚ್ಛಕ್ತಿನಿಧಿರಪ್ಯರ್ಥಸಿದ್ಧಯೇ .

ಪಾಶವಂ ಶಾಂಭವಂ ವಾಪಿ ಬಲಮನ್ವೇಷ್ಟಿ ನಾನ್ಯಥಾ .. 63/64..

–ಮೃಗೇಂದ್ರಾಗಮಃ *
(ನಿತ್ಯವ್ಯಾಪಕಚಿಚ್ಛಕ್ತಿನಿಧಿರಪ್ಯರ್ಥಸಿದ್ಧಯೇ .

ಪಾಶವಂ ಶಾಂಭವಂ ವಾಪಿ ನಾನ್ವಿಷ್ಯತ್ಯನ್ಯಥಾ ಬಲಂ ..)

–ಮೃಗೇಂದ್ರಾಗಮಃ ..ವಿದ್ಯಾಪಾದಃ . 7-ಪಾಶಲಕ್ಷಣಪ್ರಕರಣಂ . 5..)

ವಿಶ್ವಸ್ಯಾಽನೇಕರೂಪಸ್ಯ ಜ್ಞಾನಮೇಕಂ ಶಿವಾತ್ಮಕಂ .

ವ್ಯಾಪಕಂ ವಿಮಲಂ ಶಾಂತಂ ಭುಕ್ತಿಮುಕ್ತೀತಿ ಯೇನ ತತ್ .. 64/65..

– ಕಾಲೋತ್ತರಾಗಮಃ .. ??..
ಏಕೈವ ವಸ್ತುತಃ ಶೈವೀ ಯಾ ಶಕ್ತಿರ್ನಿರ್ಮಲಾ ಪರಾ .

ಅವಿನಾಭಾವಿನೀ ಶಂಭೋಃ ಶುಚೇರುಷ್ಣಮಿವ ಪ್ರಭೋಃ .. 65/66..
ತಯಾಽಽತ್ಮಶಿವಯೋಃ ಸಂಧಿಃ ಶಿವಬೋಧಪರಾಪರಾ .. 66/67..

–ನಿಶ್ವಾಸಕಾರಿಕಾಗಮಃ .. ??..
ನಾಧ್ಯಕ್ಷಂ ನಾಪಿ ತಲ್ಲೈಂಗಂ ನ ಶಾಬ್ದಮಪಿ ಶಾಂಕರಂ .

ಜ್ಞಾನಮಾಭಾತಿ ವಿಮಲಂ ಸರ್ವದಾ ಸರ್ವವಸ್ತುಷು .. 67/68..

–ಮೃಗೇಂದ್ರಾಗಮಃ ..ವಿದ್ಯಾಪಾದಃ . 5-ಪಂಚಕೃತ್ಯಪ್ರಕರಣಂ . 16..

ಅಸ್ಮಾತ್ಪ್ರವಿತತಾದ್ಬಂಧಾತ್ಪರಸಂಸ್ಥಾನಿರೋಧಕಾತ್ . (ತಸ್ಮಾತ್)

ದೀಕ್ಷೈವಮೋಚಯತ್ವೂರ್ಧ್ವಂ ಶೈವಂ ಧಾಮ ನಯತ್ಯಪಿ .. 68/69..

–ಸ್ವಾಯಂಭುವಾಗಮಃ ..ವಿದ್ಯಾಪಾದಃ . 2-ಪಾಶವಿಚಾರಃ . 24..

ಅನಯೋಃ ಶಾಸನೇ ಸಿದ್ಧಾ ದೀಕ್ಷಾ ಕ್ಷಪಣದಾನಯೋಃ .
ದಾನಂ ನಾಮ ಸ್ವಸತ್ತೈವಯಾ ಸಾ ಜ್ಞಾನಕ್ರಿಯಾತ್ಮಿಕಾ .. 69/70..

–ಮತಂಗಪಾರಮೇಶ್ವರಾಗಮಃ ..ವಿದ್ಯಾಪಾದಃ . 4-ಅಧಿಕಾತರತತ್ತ್ವಪ್ರಕರಣಂ . ??-

58ಬ..

ಸಾ ಶಕ್ತಿಸ್ತಸ್ಯ ಸಂಸ್ಪರ್ಶಾದ್ವ್ಯಕ್ತೀಭೂತಾ ಸುನಿರ್ಮಲಾ .

ಪತ್ಯುರ್ದಾನಂ ತದೇವೋಕ್ತಂ ನ ಸ್ವಯಂ ವ್ಯಜ್ಯತೇ ಪಶೋಃ .. 70/71..
–ಮತಂಗಪಾರಮೇಶ್ವರಾಗಮಃ ..ವಿದ್ಯಾಪಾದಃ . 4-ಅಧಿಕಾತರತತ್ತ್ವಪ್ರಕರಣಂ . 59..

ಅಶರೀರಂ ಯದಾತ್ಮಾನಂ ಪಶ್ಯತಿ ಜ್ಞಾನಚಕ್ಷುಷಾ .

ತದಾ ಭವತಿ ಶಾಂತಾತ್ಮಾ ಸರ್ವತೋ ವಿಗತಸ್ಪೃಹಃ .. 71/72..
–ದೇವ್ಯಾಮತಂ .. ??..

**(ದೇವೀಕಾಲೋತ್ತರಾಗಮಃ . 51..)
ದೀಕ್ಷಾನಲಪ್ಲುಷ್ಟಮಲಸ್ಯ ಜಂತೋಃ ಸ್ವಾಕ್ಯಂ ಬಲಂ ವ್ಯಕ್ತಿಮುಪೈತಿಯೋಗಾತ್ .

ಶಕ್ತ್ಯಾ ವಿಭೋಶ್ಚುಂಬಿತಹೃತ್ಪ್ರದೇಶೋ ನಾನ್ಯೇನ ಪುಂಸೋ ವಿನಿವೃತ್ತಿಮೇತಿ .. 72/73..

–ಮತಂಗಪಾರಮೇಶ್ವರಾಗಮಃ !!
ಅನೇನ ಕ್ರಮಯೋಗೇನ ಪರಾಂ ಕೇವಲತಾಂ ಗತಃ .
ಅನಾದ್ಯಶುದ್ಧಿಶೂನ್ಯತ್ವಾತ್ ಪ್ರಾಪ್ನೋತಿ ನ ಭವಾಂತರಂ .. 73/74..

–ಸ್ವಾಯಂಭುವಾಗಮಃ ..ವಿದ್ಯಾಪಾದಃ . 1-ಪಶುವಿಚಾರಃ . 19..
ಯಸ್ಯ ಜಾಗ್ರೇ ಪ್ರಲೀಯಂತೇ ಸರ್ವೇ ಭಾವಾಃ ಸುಷುಪ್ತವತ್ .

ಪರ್ಯಾಪ್ತಂ ತಸ್ಯ ವಿಜ್ಞಾನಂ ತ್ರಿಪದಂ ತೇನ ಲಂಘಿತಂ .. 74/75..

–ನಿಶ್ವಾಸಕಾರಿಕಾಗಮಃ ..ಜ್ಞಾನಕಾಂಡಃ . 32 . 81ಬ-82ಅ..

ಶಿವಾರ್ಕಶಕ್ತಿದೀಧಿತ್ಯಾ ಸಮರ್ಥೀಕೃತಚಿದ್ದೃಶಾ .

ಶಿವಂ ಶಕ್ತ್ಯಾದಿಭಿಃ ಸಾರ್ದ್ಧಂ ಪಶ್ಯತ್ಯಾತ್ಮಾಗತಾವೃತಿಃ .. 75/76.. (ಸಾರ್ಧಂ)
–ನಿಶ್ವಾಸಕಾರಿಕಾಗಮಃ !!
ಉಲ್ಕಾಹಸ್ತೋ ಯಥಾ ಕಶ್ಚಿದ್ದ್ರವ್ಯಮಾಲೋಕ್ಯ ತಾಂ ತ್ಯಜೇತ್ .

ಜ್ಞಾನೇನ ಜ್ಞೇಯಮಾಲೋಕ್ಯ ಪಶ್ಚಾಜ್ಜ್ಞಾನಂ ಪರಿತ್ಯಜೇತ್ .. 76/77..

–ನಿಶ್ವಾಸಕಾರಿಕಾಗಮಃ !!
(ಸಾರ್ಧತ್ರಿಶತಿಕಾಲೋತ್ತರಾಗಮಃ .. 23-ಜ್ಞಾನಾಮೃತಪ್ರಕರಣಂ . 23 . 5..)

ಯದಾ ಮನಃ ಪರೇ ತತ್ತ್ವೇ ಲಬ್ಧಲಕ್ಷ್ಯಂ ನಿಲೀಯತೇ . (ಲಬ್ಧಲಕ್ಷೋ)
ತದಾಹ್ಯಶೇಷವಿಜ್ಞಾನಂ ವಿನಾಶಮುಪಗಚ್ಛತಿ .. 77/78..

–ನಿಶ್ವಾಸಕಾರಿಕಾಗಮಃ ..ಜ್ಞಾನಕಾಂಡಃ . 32 . 35..

ಅನಾಖ್ಯೇ ತು ನಿರಾಲಂಬೇ ಅಗ್ರಾಹ್ಯೇ ಮಾನವರ್ಜಿತೇ .

ನಸ್ತತ್ತ್ವೇಯೋಜಿತೋ ಮುಕ್ತ ಇತಿ ಶಾಸ್ತ್ರಸ್ಯ ನಿಶ್ಚಯಃ .. 78/79..
–ನಿಶ್ವಾಸ .. ??.. *

(ಅನಾಖ್ಯೇ ತು ನಿರಾಲಂಬೇ ಹ್ಯಗ್ರಾಹ್ಯೇ ಭಾವವರ್ಜಿತೇ .

ನಿಸ್ತತ್ತ್ವೇಯೋಜಿತೋ ಮುಕ್ತ ಇತಿ ಶಾಸ್ತ್ರಸ್ಯ ನಿಶ್ಚಯಃ ..
–ನಿಶ್ವಾಸಕಾರಿಕಾ =>ಸಿದ್ಧಾಂತಶಿಖಾಮಣಿಃ ತತ್ತ್ವಪ್ರದೀಪಿಕಾಸಹಿತಃ)
ಭವೋದ್ಭವಪದಾತೀತೋ ನಿಷ್ಕಂಪಾರ್ಚ್ಚಿರಿವ ಸ್ಥಿತಃ . (ನಿಷ್ಕಂಪಾರ್ಚಿರಿವ)

ಮುಕ್ತೌ ವ್ಯಕ್ತಶಿವತ್ವೋಽಸೌ ಕೃತಕೃತ್ಯೋ ಯತಸ್ತತಃ .. 79/80..
–ಸ್ವಾಯಂಭುವಾಗಮಃ ..ವಿದ್ಯಾಪಾದಃ . 2-ಪಾಶವಿಚಾರಃ . 26..
ನಾತ್ರ ಪೂಜಾ ನಮಸ್ಕಾರೋ ನ ಜಪೋ ಧ್ಯಾನಮೇವ ಚ .

ಕೇವಲಂ ಜ್ಞೇಯಮಿತ್ಯುಕ್ತಂ ವೇದಿತವ್ಯಂ ನ ಕಿಂಚನ .. 80/81..

–ದೇವೀಕಾಲೋತ್ತರಾಗಮಃ . 18..
ಯಥಾ ವಾಯುಸ್ಸುಶೀಘ್ರೋಽಪಿ ಮುಕ್ತ್ವಾಽಕಾಶನ್ನ ಗಚ್ಛತಿ .

ಜ್ಞೇಯೇ ನಿಕ್ಷಿಪ್ತಚಿತ್ತಸ್ತು ವಿಷಯಸ್ಥೋ ನ ಮುಂಚತಿ .. 81/82.. *

(ಜ್ಞೇಯಂ ವಿಕ್ಷಿಪ್ತಚಿತ್ತಸ್ಯ ವಿಷಸ್ಥೋಽಪಿ ನಿಶ್ಚಲಃ . )
–ನಿಶ್ವಾಸಕಾರಿಕಾಗಮಃ ..ಜ್ಞಾನಕಾಂಡಃ . 32 . 39ಬ-40ಅ..

ಇಂದ್ರಿಯಾರ್ಥೇ ಯಥಾ ಚಿತ್ತಂ ನಿತ್ಯಂ ಗಚ್ಛತಿ ದೇಹಿನಾಂ .

ತಥಾ ಚೈವೇಂದ್ರಿಯಾತೀತೇ ತಸ್ಯ ನೈರಾಕೃತೇ ಪದೇ .. 82/83.. (ನೈಕಾಕೃತೇ)
–ನಿಶ್ವಾಸಕಾರಿಕಾಗಮಃ ..ಜ್ಞಾನಕಾಂಡಃ . 27 . 4..

ಕ್ಷೀರಕ್ಷಯಾದ್ಯಥಾ ವತ್ಸಃ ಸ್ತನಾನ್ಮಾತುರ್ನಿವರ್ತ್ತತೇ . (ಕ್ಷೀರಕ್ಷಯೇ)*
ರಾಗಕ್ಷಯಾತ್ತಥಾ ಪುಂಸಾಂಮನಶ್ಶೀಘ್ರಂ ನಿವರ್ತ್ತತೇ .. 83/84.. (ರಾಗಕ್ಷಯೇ ತಥಾ)*
–ನಿಶ್ವಾಸಕಾರಿಕಾಗಮಃ ..ಜ್ಞಾನಕಾಂಡಃ . 32 . 43..

ಗೋದೋಹಮಿಷುಪಾತಂ ವಾ ನಯನೋನ್ಮೀಲನಮಾತ್ರಕಂ .

ಸಕೃತ್ಪರಪದೇ ಯುಕ್ತೋ ನ ಪುನರ್ಭವಮಾಪ್ನುಯಾತ್ .. 84/85..

–ನಿಶ್ವಾಸಕಾರಿಕಾಗಮಃ .. ??.. !! **
(ಗೋದೋಹಮಿಷುಪಾತಂ ವಾ ನಯನೋನ್ಮೀಲನಾತ್ಮಕಂ .

ಸಕೃದ್ಯುಕ್ತಃ ಪರೇ ತತ್ತ್ವೇ ಸ ಮುಕ್ತೋಮೋಚಯೇತ್ಪರಾನ್ ..

– ಶ್ರೀಮನ್ನಿಶಾಟನ =>ಪರಮಾರ್ಥಸಾರ)

ಪಶುಭಾವದ್ಯದಾತೀತ್ಯ ಪತಿಭವೇನ ತಿಷ್ಠತಿ . (ಪಶುಭಾವಾಪದಾತೀತ್ಯ)*
ತತ್ತಸ್ಯ ಗಮನಂ ನಾಮ ಸರ್ವಗೇ ಗಮನಂ ಕುತಃ .. 85/86..
–ನಿಶ್ವಾಸಕಾರಿಕಾಗಮಃ ..ಜ್ಞಾನಕಾಂಡಃ . 31 . 14ಬ-15ಅ..

ಶಿವಧಾಮಾರ್ಪಿತಸ್ಯಾಽಸ್ಯ ಭೋಗಭೋಕ್ತುರ್ನ ಜಾತುಚಿತ್ .

ಭೋಕ್ತೃತ್ವಮಧಿಕಾರಿತ್ವಂ ಪತಿಕೃತ್ಯಾನುಕಾರಿತಾ .. 86/87..

–ಸ್ವಾಯಂಭುವಾಗಮಃ ..ವಿದ್ಯಾಪಾದಃ . 2-ಪಾಶವಿಚಾರಃ . 25..
ವಿಷಸಂಬಂಧಿನೀ ಶಕ್ತಿರ್ಯಥಾ ಮಂತ್ರೈರ್ನಿರುಧ್ಯತೇ . (ಮಂತ್ರೈರ್ನಿರುಧ್ದ್ಯತೇ)
ತದಾ ನ ತದ್ವಿಷಂ ಕ್ಷೀಣಮೇವಂ ಪುಂಸೋ ಮಲಕ್ಷಯಃ .. 87/88..
– ಕಿರಣಾಗಮಃ ..ವಿದ್ಯಾಪಾದಃ . 2-ಮಾಯಾಪಟಲಃ . 31ಬ-32ಅ..

ಅನೇಕಭವಿಕಂ ಕರ್ಮ ದಗ್ಧಂ ಬೀಜಮಿವಾಽಣುಭಿಃ . (ದಗ್ಧಬೀಜಮಿವಾಣುಭಿಃ)*
ಭವಿಷ್ಯದಪಿ ಸಂರುದ್ಧಂ ಯೇನೇದಂ ತದ್ಧಿ ಭೋಗತಃ .. 88/89..
– ಕಿರಣಾಗಮಃ ..ವಿದ್ಯಾಪಾದಃ . 6-ದೀಕ್ಷಾಕರ್ಮಪಟಲಃ . 19/20..
ಜಾತಾಯಾಂ ಘಟನಿಷ್ಪತ್ತೌ ಯಥಾ ಚಕ್ರಂ ಭ್ರಮತ್ಯಪಿ .

ಪೂರ್ವಸಂಸ್ಕಾರಸಂಸಿದ್ಧಂ ತಥಾ ವಪುರಿದಂ ಸ್ಮೃತಂ .. 89/90..

– ಕಿರಣಾಗಮಃ ..ವಿದ್ಯಾಪಾದಃ . 6-ದೀಕ್ಷಾಕರ್ಮಪಟಲಃ . 18/19..
ಭಗ್ನೇ ಘಟೇ ಯಥಾ ದೀಪಃ ಸರ್ವತಃ ಸಂಪ್ರಕಾಶತೇ .

ದೇಹಪಾತೇ ತಥಾ ಚಾತ್ಮಾ ಭಾತಿ ಸರ್ವತ್ರ ಸರ್ವದಾ .. 90/91..

–ದೇವ್ಯಾಮತಂ .. ??..

ಪ್ರಕಟಯಸ್ವೇದಂ ಜ್ಞಾನಂ ಮದ್ಭಕ್ತಾನಾಂ ವರಾನನೇ .

ರಕ್ಷಣೀಯಂ ಪ್ರಯತ್ನೇನ ತಸ್ಕರೇಭ್ಯೋ ಧನಂಯಥಾ .. 91/92..

–ನಿಶ್ವಾಸಕಾರಿಕಾಗಮಃ !!
..ಇತಿ ಉಮಾಪತಿಶಿವಾಚಾರ್ಯಸಂಗೃಹೀತಶತರತ್ನಸಂಗ್ರಹಃ ಸಮಾಪ್ತಃ ..
..ಓಂ ಚಿದಂಬರೇಶ್ವರಶಿವಕಾಮಸುಂದರೀಭ್ಯಾಂ ನಮಃ ..
Notes:

An attempt has been made in the interest of earnest readers; of tracing the shloka-s from

the respective source-Agama mentioned in the sa Ngraha (compilation), to the Agama’s
publication or text readily available in public domain.

As on the date of uploading this document, it has been noted that some but not all such

publications are readily available; but, may nevertheless be found at a later date.

Indicators have therefore been put in place within the sangraha as follows:

..??.. The mentioned source-Agama’s text or publication could not be traced in public

domain so far, hence the chapter/shloka-number etc. remains unrevealed yet.

!! Shloka-s or lines have been mentioned as pertaining to a certain Agama, but the same

was not found in the source Agama text publication available in public domain.

* Shloka-s or lines or words were found in the mentioned source-Agama with variation.

The latter has been mentioned with the respective shloka, where available.

** Shloka-s or lines were found in a source-text other than that mentioned in the sangraha;

and in some instances, with a variation. The source / variation has been mentioned with the

respective shloka where available.

The book published by University of Madras 1973 (link 1) has an addendum of about 14

shloka-s (link-2 doesn’t).

Related pointers for interested readers:

devyAmatam is also known as nishvAsAkhyamahAtantram.

kAlottarAgama is said to have several recensions, all of which may not be readily available.

nishvAsakArikAgama is one of the upAgama of nishvAsAgama.

nishvAsa (theword) can pertain to nishvAsAgama, nishvAsakArikA/nishvAsakArikAgama,

nishvAsottara, etc. that may not be synonymous.

Encoded and proofread by Ruma Dewan

Shataratna Sangraha

pdf was typeset on February 11, 2024

Please send corrections to sanskrit@cheerful.com

